
Tafsiira Suuratu Yuusuf-Kutaa 9
Description

Sagaagalummaa irraa dheessu

Kutaa darbe keessatti “ Sagaagalummatti affeeru” jalatti tugaalee ijoo ilaalle turre. Niitin ministeera ljipt
jaalala cimaan gabamuun Y uusufin sagaagalummeaatti affeerte. Garuu inni affeerraa kana diduun irraa
dheesse. Mee dhirri yeroo ammaa affeerraa akkanaa irraa dheessu eessa jiraa? Osoo hin affeeraminiyyu
sagaagalummaa fi sababootaisaa irraa kan dheessu nama meeqgaa? Allahu musta aan. Mee amma
akkaata Y uusuf zinaa (sagaagalummaa) irraaitti dneesse haailaallu:

| saan lamaanu gar a balbalaatti fiigan. Duubaan shaamizi isaa tar saaste. Balbala bir atti bulchaa
ishii (abbaa manaa ishii) argan. Ishiinisni jette, “‘ Jazaan nama waan badaa hadhaa warraa
keetitti fedhe hidhamuu yookiin adabbii laalessaa malee maal ta'uu danda’aa?” Suuratu Y uusuf
12:25

Kanajechuun Y uusufi fi dubartiin gara balbalaatti fiigan. Y uusuf badii jalaa miliquuf gara balbal aatti
fiige, dubartiin immoo akka hin baane isa dhoowwuf fiigde. Gochi isaanii gubbarraa wal haa fakkaatu
malee niyyaan isaanii garagara. Y uusuf badii jalaa dheessuuf, niitin Aziiz immoo badii hojjachuufi.
Hanga niyyaa namaa beektutti gubbaa gofa ilaalun namatti hin murteessin!

“Duubaan shaamizi isaa tarsaaste.” Dubartiittiin Y uusufin bahuu irraa 0soo dhoorguuf carraagxu,
duubaan uffata isaa qabattee harkiste. Uffatichas ni binxite.

“Balbala biratti bulchaa ishii (abbaa manaa ishii) argan.” Jechi afayaajedhu tasa argachuu
argisiisa. Dubartiin tuni yeroo eenyullee mana hin jirreetti ykn gara manaatti ni deebi’ a jedhame hin
abdatamnetti gocha badaa kana hojjachuuf karoorfatte. Kanarratti dabal atee, balbala manaa hunda ni
cufte. Kunoo amma, abbaa manaaishii balbala biratti arguun garmaleerifatte. Ishiin inni ni dhufa jettee
hin tilmaamne.

Ishiinisni jette, “*Jazaan hama waan badaa hadhaa warraa keetitti fedhe hidhamuu yookiin
adabbii laalessaa malee maal ta’ uu danda’aa?’ Dhikkisa galbii ishii keessatti soba uumte. Namni

biraa gocha akkanaa keessattl gabame kan cal’ 1suu T saalfatu ta'a, garuu 1shiin yoosu karaa bahiinsaa
argatte. Innis Y uusufin yakkuudha. Haa ta’ uu malee, ishiin “ nhama na gudeeduuf carraage..” hin jenne,
garuu “namawaan badaa hadhaa warraa keetitti fedhe’ jette. Ishiin Y uusufin sagaagalummaan yakkuu
hin dandeessu, kanaafu, waan badaa fedhuun yakkite. Sababa lamaaf kana hojjatte: 1ffaa, homtu hin
raawwatamne (guddeeddaan hin adeemsifamne). 2ffaa-0so0 akka wanti tokko uumame (gudeeddan akka
raawwatame) dubbatte silaa ba aan ragaa dhiyeessu guddaadha. Akkasumas, yoo ragaa hin dhiyeessin
rakkoo keessa seenti.

Balbala nama miidhamee fuunduratti yakka darbuun tooftaa warra badii hojjatanii fi yakkamtootaati.
Kuni yakka hojjatame caala. Rabbiin azzawajallani jedha:

“Namni dogongor a yookiin badii hojjatee ergasii nama qulqulluu irratti darbe, dhugumatti
cubbuu fi badii ifata’ee baadhatejira.” Suuratu An-Nisaa4:112

Namni dogongoraykn badii hojjatee ergasii “Ebalatu hojjate” jedhee nama nagaha yakku, dhugumatti
sobaa guddaafi badii ifata ee baadhate jira.

Niitin Aziiz yakka ofirraaittisuuf akka Y uusuf adabamu yaada dhiyeessite: Adabbiin isaa hidhamuu ykn
adabbii nama dhukkubsu adabamu malee maal ta uu danda’ aa? jette.

Y akka Ofirraa I ttisuu

Y uusufis hin cal’isne. Y akkaishiin isatti maxxansite ofirraa deebisuuf ni carraage:

Innisni jedhe, “Ishiitu [badii akka hojjadhuuf] na sossobe.” M aatii ishii keessaa ragaa bahaan
tokko [akkana jechuun] ragaa bahe, ‘Y 0o shaamiziin isaa gara fuunduraatin tarsa’e, ishiin
dhugaa dubbatte, inni immoo warra soban irraayyi. Yoo shaamiziin isaa duubaan tarsa’e, ishiin
kijibdeejirti, inni immoo warra dhugaa dubbatan irraayyi.”

Suuratu Y uusuf 12:26-27

Innisni jedhe, “Ishiitu [badii akka hojjadhuuf] na sossobe.” Kana jechuun Y uusuf akkana jedhe:
“ishiitu hojii kana akka hojjadhu deddeebite narraa barbaade.” Maatii ishii keessaa namni tokko akkana
jechuun ragaa bahe: Shaamiziin isaa yoo gara fuunduraatin tarsa’ e, ishiin dhugaa dubbatte inni immoo
warra soban keessaa tokko. Sababni isaas, kuni akka inni ishiitti gajeelee fi ishii barbaadee ergasii ishiin
ofirraaisaittisaa 0s00 jirtu gara fuunduraatin akka tarsaaste agarsiisa. “Y 00 shaamiziin isaa duubaan
tarsa’e, ishiin kijibdeejirti, inni immoo warra dhugaa dubbatan irraayyi.” Kuni immoo ishii jalaa
dheessu isaa agarsiisa. Ishiin badii ishii waliin akka hojjatu waan barbaaddeef inni ishii jalaa 0soo
dheessu gara duubaatin uffata i saa tarsaaste.

“Yommuu shaamiziin isaa duubaan tarsa’ uu arguu, ni jedhe ‘Dhugumatti kuni shira keessan
irraayyi. Dhugumatti shirri keessan guddaadha.’” Suuratu Y uusuf 12:28

Abbaan manaaishii shaamizi Y uusuf duubaa fi duraan ni ilaale. Duubaan tarsa’ uu isaa yommuu argu,
Y uusuf dhugaa akkata' ee fi ishiin sobdu akka taate ni beeke. Ishiitti garagaluun akkana jedheen: Y aa
dubartoota sobni isin dargaggeessa kanaittiin yakkitan kuni shira (dhara) keessan keessaa tokkoodha.
Dhugumatti shirri keessan baay’ ee guddaadha.

~ = Ed

g‘ Q&Q_L‘ %Jéﬂw;‘“&fj&‘wy

() Ene L AT

“Yuusuf kanarraa garagali. [Ati yaa dubartii] badii keetiif araarama kadhu. Dhugumatti ati
warra badii hojjatan keessaa taatejirta.” Suuratu Y uusuf 12:29

Aziiz (Abbaan manaaishii) ni jedhe: Yaa Y uusuf wantaishii irraa argame kana dhiisi, eenyuttillee hin
himin.” Garaniiti isaatti garagaluun akkanajedhe: Y aa dubartii! Badii keetiif araarama kadhu.
Dhugumatti ati Y uusufiin badii akka raawwatu sossobuu fi sobaan isa yakkuun dilii (cubbuu)
raawwattee jirta.

Barnoota Asirraa Fudhannu:

Aayaata armaan olii irraa barnoota baay’ ee fudhanna. I saan keessaa inni guddaan karaa zinaa
(sagaagalummaa) irraaittiin eeggamaniidha:

?Karaalee zinaairraaittiin eeggaman keessaa tokko; dubartii alagaa waliin kophaata'uu irraa
fagaachu

-Dubartil alagaa (gynabiyya) waliin kophaa ta’ uun gormaata guddaa badiitti nama mucuceessudha.

Y uusuf (aleyh salaam) fedhii ofiitiin iddoo kophaa kana dubartii waliin hin taane. Garuu dubartiitu ishii
waliin kophaa akkata u dirgisiiste. Kanaafi, |slaamni dubartii alagaa waliin kophaata uu irraa cimsee
dhoowwe. Ergamaan Rabbii (SAW) akkana jechuun akeekachiisan: “Dhagayaa! Dhugumatti dhiirri
tokko dubartii takka waliin adda (kophaa) hin ta’ u sadaffaan sheyxaana yoo ta’'e malee.” at-
Tirmiziin (2165) gabaase. Ammas akkana jedhan: “Dhiirri tokko dubartii takka waliin kophaa hin
ta'in mahramni waliin yoo jiraate malee.” a-Bukhaari (5233) and Muslim (1341) gabaasan. Mahram
jechuun nama dubartii san fuudhu hin dandeenye, kan akka abbaa, obbolleessa fi kkf.

? Karaan biraa zinaairraaitti eeggaman bakka fitnaa irraa dheessu-bakka gormaanni fi badiin itti
baay’ atu irraa dheessun badii akka hin hojjanne nama taasisa. Kanaafi, Y uusuf “ Gar a balbalaatti fiige.”
Bakka sagaagalummaan itti raawwatamuu fi dhiiraa fi dubartiin walitti laagaman irraa fagaachun
sagaagalummaa irraa fagaachudha.

? Barnoonni biraa aayaata kana irraa fudhannu: Jaalalli daangaa yoo darbe nama jaalalaan gabamee fi
jaallatamaa ni miidha. Y eroodhaan fuudhudhaan ykn sababa isaa balleessuun yoo dawaaitti hin
barbaadin, jaalali daangaa darbe kuni wanta faayda gabu irraa garagal chuun yaada sobaati fi faayda hin
gabneen nama sakaala. Kuni wanta jaalala niiti Aziiz irraa hubatamuudha. Ofiis ni miite, Y uusufis
badiitti waamte.

?Namni yoo zinaatti affeeramee ergasii didee biraa deeme,” Ani akkanatti dubartii akkas zinaatti na
affeerte didee biraa deeme” jedhe namootatti labsuu hin gabu. Kuni of-dingisiifachu fi nafsee ofii
gulgulleessu ta’ a. Aayah keessatti: Yuusuf kanarraa garagali. ” Kanajechuun Y aa Y uusuf wanta ishii
irraa argame kana dhiisi, eenyuttillee hin himin

?Zinaan salphinna guddaaf akka nama saaxilu asirraa ni baranna. Dubartiin tuni zinaatti Y uusufin
affeerte. Garuu balbala fuunduratti abbaa manaaishii arguun garmalee sal phatte. Dubartiin tuni iddoo
kophaa fi namuu hin jireetti, badii hojjachuuf yaalte. Garuu abbaan manaa ishii ishitti dhufe. Kanaafu,
namni kophaatti eenyullee na hin arguu jechuun zinaa raawwachuuf gonkumaa yaalu hin gabu. Ta uu
baannan sal phinni isa/ishii haguuga.

?Tarii namni zinaairraa qulqulluu ta ee 0so0 jiruu sagaagalummaan yakkamu danda a. Garuu Rabbiin
isaaf gahaa waan ta eef obsuu gaba. Y uusuf ni yakkame. Haa ta’ uu malee Rabbiin ragaa isaaf gochuun
yakka kanarraaisa qulqulleesse. Nama Rabbiin isaaf gahaata e, shiramaaltu isa miidhaa?

